
JAUN TXIT AGURGARRIA:
Unión del Pueblo Navarro talde parlamentarioari atxikitako foru parlamentari Cristina López Mañero andreak PES-11-25/00245 galdera egin zuen, idatziz erantzun zekion, unibertsitate graduetan eta masterreko ikasketetan kredituak duen kostuaren gainean. Bada, Nafarroako Gobernuko Unibertsitateko, Berrikuntzako eta Eraldaketa Digitaleko kontseilaria naizen aldetik, honako hau jakinarazten dut: 
Maiatzaren 5eko 17/2020 Errege Lege Dekretuaren seigarren azken xedapenak, Unibertsitateen abenduaren 21eko 6/2001 Lege Organikoko 81.3.b artikulua aldatzen du, unibertsitateko irakaskuntzako prezio publikoak zehazteko erreferentzia gisa balio zuten tarteak ezabatuz.
Idazketa berriaren arabera, Unibertsitate Politikako Konferentzia Orokorrak ezarri behar ditu prezioen gehieneko mugak, zerbitzua emateak dakartzan kostuekin lotuta egon behar dutenak.
Unibertsitateetako Ministerioak graduko ikasketa ofizialetako matrikula-prezio publikoen eredu bat egin zuen 2020/2021 ikasturterako, lehen matrikulako kredituen prezioari bakarrik aplikatzen zaiona. 
Eredu horrek, prezioen desberdintasun-indizea ere zehazten du autonomia-erkidego bakoitzean, ezarritako prezioarekiko dauden aldeak ikusita. 
Bada, proposamena aintzat hartuta, Nafarroako Foru Komunitateak lehen matrikulako kredituen batez besteko prezioa % 7,14 murriztea erabaki zuen graduko ikasketetan, erreferentziatzat 2019/2020 ikasturterako onetsitako prezioak hartuta eta helburu hartuta 2011/2012 ikasturteko prezioekin parekatzea.
Nafarroako Unibertsitate Publikoak jasanen lukeen inpaktu ekonomikoa minimizatzeko asmoz, graduen lehen matrikulako kredituen prezioetan urteko % 2,38ko murrizketa progresiboa aplikatzea proposatu zen, aurreikusitako % 7,14ra heldu arte.
Unibertsitateko matrikulen prezio publikoa mugatzen duten irizpide tekniko kuantitatiboak, honako faktore hauen arabera zehazten dira: 
· Ikasketen esperimentaltasun gradua.
· Masterrak gaitzaileak diren edo ez.
· Irakasgaiak errepikatzearen ondoriozko zigor ekonomikoak edo prezio igoerak.
· Titulazio jakinen singulartasuna.
· Autonomia-erkidego bakoitzak matrikuletan araututako legez ezarritako salbuespenak eta murriztapenak.

Azken hamar urteetako prezioen zehaztapenaren xehakapena:
Hori jakinarazten dut, ezarritako epeak eta Nafarroako Parlamentuko Erregelamenduaren 215. artikuluan xedatutakoa betez.

